
 ივლისი, 2024

შემდეგ გვერდზე გადასასვლელად და უკან დასაბრუნებლად  
შეგიძლიათ გამოიყენოთ კლავიატურაზე არსებული ღილაკები 

ი ნსტ რ უქცი ა

თქვენს წინაშეა საგამოცდო ტესტის ელექტრონული ბუკლეტი.

ტესტი შედგება ორი ნაწილისაგან: I მოსმენის ნაწილი; II  დახურული  და  ღია დავალებები, რომელიც მოსასმენი მასალის გარეშეა წარმოდგენილი.

მოსმენის ნაწილისათვის გამოყოფილია განსაზღვრული დრო. ტესტის ელექტრონულ ბუკლეტში თითოეული დავალების შესაბამის ინსტრუქციაში მითითებულია დავალების 

შესრულებისათვის განკუთვნილი კონკრეტული დრო.

დარჩენილი დრო თქვენი შეხედულებისამებრ გადაანაწილეთ ტესტის II ნაწილის დავალებებზე.

ტესტის მაქსიმალური ქულაა  70.

ტესტის შესასრულებლად გეძლევათ  4 საათი. 

გისურვებთ წარმატებას!

ტესტი მუსიკაში

I მოსმენის ნაწილი 

მოსმენის ნაწილი აერთიანებს ათ დავალებას. 

დავალებები № 1-6. 

ინსტრუქცია. პირველი ექვსი დავალებიდან თითოეული შედგება ერთი მუსიკალური 

ფრაგმენტისა და ორი კითხვისაგან. ყოველ კითხვას თან ახლავს ოთხი სავარაუდო პასუხი, 

რომელთაგან მხოლოდ ერთია სწორი. აირჩიეთ პასუხი და X ნიშნით მონიშნეთ შესაბამისი 

უჯრა პასუხების ფურცელზე. სწორი პასუხი ფასდება ერთი ქულით, შესაბამისად, 

თითოეული დავალება - ორი ქულით. 

დავალებისათვის განკუთვნილ მუსიკალურ ფრაგმენტს მოისმენთ ორჯერ. პირველსა და 

მეორე მოსმენას შორის ინტერვალი 20 წამია. ფრაგმენტის მოსმენამდე გეძლევათ 10 წამი 

კითხვების წასაკითხად. 

 

დავალებები მოცემულია მომდევნო გვერდიდან. 

(2) დავალება № 1.  

პირველი მუსიკალური ფრაგმენტის მოსმენამდე გაეცანით დავალებას: 

 

1.1 რომელ ჟანრს განეკუთვნება   1.2 რა სახის მრავალხმიანობაა სიმღერაში? 

სიმღერა?   

    

ა) შრომის;       ა) კომპლექსური;  

ბ) სუფრულს;       ბ) კონტრასტული; 

გ) ლაშქრულს;       გ) ბურდონული; 

დ) საწესოს.       დ) ოსტინატური. 

(2) დავალება № 2.  

მეორე მუსიკალური ფრაგმენტის მოსმენამდე გაეცანით დავალებას: 

 

2.1 ვინ არის მუსიკის ავტორი? 2.2 რა შემადგენლობა ასრულებს ფრაგმენტს?  

 

ა) ალექსი მაჭავარიანი; ა) სიმფონიური ორკესტრი; 

ბ) გია ყანჩელი;      ბ) სიმებიან-ხემიან საკრავთა ორკესტრი; 

გ) ბიძინა კვერნაძე;      გ) ხის ჩასაბერ საკრავთა ორკესტრი; 

დ) ოთარ თაქთაქიშვილი.    დ) კამერულ-ინსტრუმენტული ანსამბლი. 

(2) დავალება № 3.  

მესამე მუსიკალური ფრაგმენტის მოსმენამდე გაეცანით დავალებას: 

 

3.1 ვინ არის კომპოზიტორი? 3.2 რომელი ცეკვა უდევს საფუძვლად 

ფრაგმენტს?       

 

ა) ფრანც შუბერტი;       ა) გავოტი; 

ბ) ლუდვიგ ვან ბეთჰოვენი;     ბ) მენუეტი; 

გ) ფელიქს მენდელსონი;      გ) კურანტა; 

დ) იოზეფ ჰაიდნი.       დ) ვალსი. 

(2) დავალება № 4. 

მეოთხე მუსიკალური ფრაგმენტის მოსმენამდე გაეცანით დავალებას: 

 

4.1 ვინ არის მუსიკის ავტორი? 4.2 რომელი საოპერო ხმა ასრულებს 

ფრაგმენტს? 

 

ა) ჯაკომო პუჩინი; ა) მეცო სოპრანო; 

ბ) ჯუზეპე ვერდი;      ბ) კონტრალტო; 

გ) ვოლფგანგ ამადეუს მოცარტი;   გ) სოპრანო; 

დ) ჯოაკინო როსინი.     დ) კოლორატურული სოპრანო. 

(2) დავალება № 5.  

მეხუთე მუსიკალური ფრაგმენტის მოსმენამდე გაეცანით დავალებას: 

 

5.1 რომელ მიმდინარეობას ან ეპოქას  5.2 რომელ ჟანრს ეკუთვნის 

ეკუთვნის ნაწარმოები?     ფრაგმენტი?  

        

ა) ექსპრესიონიზმს;      ა) სიმფონიას;  

ბ) რომანტიზმს;      ბ) კონცერტს; 

გ) კლასიციზმს;      გ) სონატას; 

დ) ბაროკოს.       დ) უვერტიურას. 

(2) დავალება № 6.  

მეექვსე მუსიკალური ფრაგმენტის მოსმენამდე გაეცანით დავალებას: 

 

6.1 რომელი მომღერალი ასრულებს 6.2 რა ჟანრს მიეკუთვნება სიმღერა?  

სიმღერას?  

       

ა) ფრედი მერკური;      ა) ბლუზს; 

ბ) ჯონ ლენონი;      ბ) რეგს; 

გ) ელვის პრესლი;        გ) როკს; 

დ) ბობ მარლი.      დ) სვინგს. 

(1) დავალება № 7. 

ინსტრუქცია. მოუსმინეთ მუსიკალურ ბგერათა რიგს. სანოტო ჩანაწერში მოცემულ 

კილოთა ოთხი ვარიანტიდან შეარჩიეთ მოსმენილის შესატყვისი ვარიანტი და პასუხების 

ფურცელზე X ნიშნით მონიშნეთ შესაბამისი უჯრა. ბგერათა რიგს მოისმენთ ორჯერ. 

მოსმენამდე გეძლევათ 5 წამი, რათა გადახედოთ სანოტო ჩანაწერს: 

(1) დავალება № 8. 

ინსტრუქცია. მოუსმინეთ მუსიკალურ ფრაზას. სანოტო ჩანაწერში მოცემული ოთხი 

განსხვავებული რიტმული ფიგურაციიდან შეარჩიეთ მოსმენილის შესატყვისი ვარიანტი 

და პასუხების ფურცელზე X ნიშნით მონიშნეთ შესაბამისი უჯრა. მუსიკალურ ფრაზას 

მოისმენთ ორჯერ. მოსმენამდე გეძლევათ 5 წამი, რათა გადახედოთ სანოტო ჩანაწერს: 

(5) დავალება № 9. 

მელოდიური კარნახი. 

 

ინსტრუქცია. მოუსმინეთ მელოდიას და ჩაწერეთ სანოტო სისტემაში. მელოდია 

ერთხმიანი, რვატაქტიანი და ერთტონალურია. მელოდიის მოსმენისა და ჩაწერისათვის 

გეძლევათ 15 წუთი. მელოდიას ისმენთ აუდიოჩანაწერში ხუთჯერ; მოსმენებს შორის 

ორწუთიანი ინტერვალია.  

 

კარნახი მოცემულია ტონალობაში - მი ბემოლ მაჟორი (Es dur) 

 

თქვენ მიერ ჩაწერილი მელოდია გადაიტანეთ პასუხების ფურცელზე მოცემულ სანოტო 

სისტემაში კალმით. 

(13) დავალება № 10. 

მუსიკალური ნაწარმოების ანალიზი. 

 

ინსტრუქცია. გააანალიზეთ მუსიკალური ნაწარმოების ფრაგმენტი, აუდიო და სანოტო 

ჩანაწერების საფუძველზე. ფრაგმენტს მოისმენთ სამჯერ, მოსმენებს შორის ორწუთიანი 

ინტერვალით. ჩანაწერის მოსმენამდე გეძლევათ 30 წამი, რათა გადახედოთ დავალების 

კითხვებს.  

 

კითხვები იხილეთ მომდევნო ორ გვერდზე. 

(2) 1. რა ჟანრს ეკუთვნის მოცემული ნაწარმოების ფრაგმენტი? დაასაბუთეთ თქვენი 

მოსაზრება. 

(3) 2. დაადგინეთ: 

ა) რომელ ტონალობაში მთავრდება ფრაგმენტი; 

ბ) ფრაგმენტის მუსიკალური ფორმა; 

გ) ფრაგმენტის დასასრულს, 51-53-ე ტაქტებში მოცემულ საკადანსო ბრუნვაში შემავალი 

აკორდების ჰარმონიული ფუნქციები. 

(3) 3. დაახასიათეთ მოცემული ფრაგმენტი მხატვრულ-ემოციური თვალსაზრისით; 

გააანალიზეთ და აღწერეთ მუსიკალური გამომსახველობის ხერხები (როგორი სახის 

მელოდია, რიტმი, ტემპი, რეგისტრი, ტემბრი, ჰარმონია, კილო-ტონალობა, ფაქტურა და ა. 

შ.), რომლებიც განსაკუთრებით მნიშვნელოვანია მისი მუსიკალურ-მხატვრული შინაარსის 

შექმნისათვის. 

(2) 4. მოსმენილი ნაწარმოების ფრაგმენტის მუსიკალური მახასიათებლების საფუძველზე, 

დაადგინეთ კომპოზიტორი და ეპოქა, რომელსაც იგი ეკუთვნის. 

(3) 5. დაახასიათეთ კომპოზიტორის შემოქმედება და აღნიშნეთ, რა სიახლე შეიტანა მან 

მუსიკის სფეროში; განიხილეთ ნაწარმოები, რომელსაც მოსმენილი ფრაგმენტი ეკუთვნის 

და იმსჯელეთ მის ისტორიულ-კულტურულ კონტექსტზე; მოკლედ განიხილეთ იმ ჟანრის 

განვითარების ისტორია, რომელსაც მოსმენილი ნაწარმოები მიეკუთვნება.  

 

 

მუსიკალური ფრაგმენტის სანოტო ჩანაწერი იხილეთ მომდევნო გვერდებზე. 

II  ნაწილი  

დავალებები № 11-28. 

 

ინსტრუქცია. თითოეულ კითხვას ახლავს ოთხი სავარაუდო პასუხი. მათგან მხოლოდ 

ერთია სწორი. არჩეული პასუხი გადაიტანეთ პასუხების ფურცელში ამგვარად: პასუხების 

შესაბამის უჯრაში გააკეთეთ აღნიშვნა - X. არც ერთი სხვა აღნიშვნა, ჰორიზონტალური თუ 

ვერტიკალური ხაზები, შემოხაზვა და ა. შ. ელექტრონული პროგრამის მიერ არ აღიქმება. 

თუ გსურთ პასუხების ფურცელზე მონიშნული პასუხის გადასწორება, მთლიანად 

გააფერადეთ უჯრა, რომელშიც დასვით X ნიშანი და შემდეგ მონიშნეთ პასუხის ახალი 

ვარიანტი (დასვით X ნიშანი ახალ უჯრაში). შეუძლებელია, ხელმეორედ აირჩიოთ ის 

პასუხი, რომელიც გადაასწორეთ. თითოეული სწორი პასუხი ფასდება 1 ქულით. 

(1) დავალება № 11.  

საქართველოს რომელი კუთხის სიმღერებისათვის  არ არის  დამახასიათებელი  

კონტრასტული პოლიფონია? 

 

ა) სამეგრელოს; 

ბ) გურიის; 

გ) კახეთის; 

დ) აჭარის. 

(1) დავალება № 12.  

რომელი დახასიათება  არ შეესაბამება  ვოლფგანგ ამადეუს მოცარტის ოპერას „დონ 

ჯოვანი“? 

 

ა) ოპერის პირველ მოქმედებაში სამი ინსტრუმენტული ანსამბლი ერთდროულად სამ 

სხვადასხვა ცეკვას უკრავს; 

ბ) უვერტიურა მუსიკალური თემით უკავშირდება ოპერას;  

გ) ნაწარმოებში გაერთიანებულია ტრაგიკული და კომიკური საოპერო ჟანრებისათვის 

დამახასიათებელი ნიშნები; 

დ) ოპერის დრამატურგია აგებულია ერთიანი უწყვეტი მოქმედების პრინციპით და არ 

არის დაყოფილი ნომრებად.  

  



 

25 
 

(1) დავალება № 13. 

რომელი კომპოზიტორის შემოქმედების ეროვნული ფესვებია პოლონურ კულტურაში?  

  

ა) ჟორჟ ბიზეს; 

ბ) ფრიდერიკ შოპენის; 

გ) ჰექტორ ბერლიოზის; 

დ) ფრანსუა კუპერენის. 

(1) დავალება № 14.  

რომელი პოეტის ლექსი უდევს საფუძვლად მალხაზის არიას „თავო ჩემო...“ , ოპერა 

„დაისის“ პირველი მოქმედებიდან? 

 

ა) შოთა რუსთაველის;  

ბ) ილია ჭავჭავაძის; 

გ) ნიკოლოზ ბარათაშვილის; 

დ) აკაკი წერეთლის. 

(1) დავალება № 15.  

რომელ ოპერაში  არ მიმდინარეობს  მოქმედება ესპანეთში? 

 

ა) „ჯადოსნურ ფლეიტაში“;  

ბ) „სევილიელ დალაქში“; 

გ) „ფიგაროს ქორწინებაში“; 

დ) „კარმენში“. 

(1) დავალება № 16. 

XIX საუკუნეში გავრცელებული რომელი ინსტრუმენტული ჟანრი უკავშირდება 

იტალიელი გონდოლიერების სიმღერას? 

 

ა) ბალადა;  

ბ) ბარკაროლა;  

გ) ტარანტელა; 

დ) სკერცო. 

(1) დავალება № 17.  

რა ეწოდება ოპერის პოეტურ ტექსტს?  

 

ა) ლიბრეტო; 

ბ) დრამა; 

გ) პოემა; 

დ) კომპოზიცია. 

(1) დავალება № 18.  

რომელ მუსიკალურ ჟანრთან არის დაკავშირებული სკოტ ჯოპლინის შემოქმედება? 

 

ა) როკთან; 

ბ) სვინგთან; 

გ) რეგთაიმთან; 

დ) შანსონთან. 

(1) დავალება № 19. 

რომელ ოპერაში  არ არის  გამოყენებული ლაიტმოტივი?  

 

ა) კარლ ვებერის „თავისუფალ მსროლელში“; 

ბ) რიხარდ ვაგნერის „ლოენგრინში“; 

გ) ჟორჟ ბიზეს „კარმენში“; 

დ) ქრისტოფ გლუკის „ორფევსსა და ევრიდიკეში“. 

(1) დავალება № 20. 

რომელი დახასიათება შეესატყვისება ჯორჯ გერშვინის შემოქმედებას? 

 

ა) ის იყენებდა შუა საუკუნეების კილოურ სისტემას; 

ბ) მის მუსიკაზე გავლენა მოახდინა ჯაზმა; 

გ) იგი ცნობილია ატონალური კომპოზიციებით; 

დ) მან შექმნა ნეოკლასიკური სტილის ნიმუშები.  

(1) დავალება № 21.  

კლოდ დებიუსის რომელი პიესა  არ მიეკუთვნება  მის საფორტეპიანო სიუიტას? 

 

ა) „ბაღები წვიმის ქვეშ“; 

ბ) „ზეიმები“;  

გ) „პაგოდები“; 

დ) „საღამო გრანადაში“. 

(1) დავალება № 22.  

რომელი ტერმინი აღნიშნავს მუსიკალური ბგერის ხმოვანების სიძლიერის დაკლებას? 

 

ა) Diminuendo; 

ბ) Sforzando; 

გ) Crescendo; 

დ) Ritenuto. 

(1) დავალება № 23.  

რომელი კომპოზიტორის სახელთან არის დაკავშირებული ქართული საკვარტეტო 

ხელოვნების განვითარება? 

 

ა) რევაზ ლაღიძის; 

ბ) ოთარ თაქთაქიშვილის; 

გ) სულხან ცინცაძის;  

დ) ანდრია ბალანჩივაძის. 

(1) დავალება № 24. 

ვისი ნაწარმოების საფუძველზე შეიქმნა ჯაკომო პუჩინის ოპერა „ტურანდოტი“? 

 

ა) უილიამ შექსპირის; 

ბ) ჯორჯ ბაირონის; 

გ) პიერ ბომარშეს; 

დ) კარლო გოცის. 

(1) დავალება № 25.  

შემოქმედებითი მოღვაწეობის რომელი სფერო  არ არის დამახასიათებელი  ნიკო 

სულხანიშვილისათვის?  

 

ა) იგი ასრულებდა ქართულ ხალხურ სიმღერებს; 

ბ) მან დაწერა პროფესიული საგუნდო სიმღერები;  

გ) იგი ხელმძღვანელობდა ქართული ხალხური სიმღერების გუნდს; 

დ) მან შექმნა პირველი ქართული ორატორია. 

(1) დავალება № 26. 

რომელი მუსიკალური ფორმის შემადგენელი ნაწილია „ტრიო“ (Trio)? 

 

ა) მარტივი ორნაწილიანი ფორმის; 

ბ) ვარიაციული ფორმის; 

გ) რთული სამნაწილიანი ფორმის; 

დ) სონატური ფორმის. 

(1) დავალება № 27. 

რომელ მუსიკალურ ჟანრს  არ ჩაეყარა  საფუძველი ბაროკოს ეპოქაში? 

 

ა) კანტატას; 

ბ) ინსტრუმენტულ კონცერტს; 

გ) ჰიმნს; 

დ) ბალეტს.  

(1) დავალება № 28. 

რომელი ბალეტი  არ ეკუთვნის  იგორ სტრავინსკის? 

 

ა) „მძინარე მზეთუნახავი“; 

ბ) „ფასკუნჯი“; 

გ) „კურთხეული გაზაფხული“; 

დ) „პეტრუშკა“. 

დავალებები № 29 - 32. 

ნოტიდან აგება 

 

ინსტრუქცია. ააგეთ და პასუხების ფურცელზე მოცემულ სანოტო სისტემაში ჩაწერეთ: 

ინტერვალი, აკორდები და კილო  ლა ბემოლ  ნოტიდან. 

 

(1) 29. დიდი სეპტიმა; 

(1) 30. მაჟორული კვარტსექსტაკორდი; 

(1) 31. მცირე მინორული სეპტაკორდი; 

(1) 32. ჰარმონიული მაჟორი. 

დავალებები № 33-35. 

შესაბამისობის დადგენა 

 

ინსტრუქცია. დავალებაში მოცემულია ჩამონათვალის ორი სვეტი. დაადგინეთ 

შესაბამისობა მათ შორის. მარცხენა სვეტის თითოეულ მონაცემს (1, 2, 3) შეესაბამება 

მარჯვენა სვეტის მხოლოდ ერთი მონაცემი (ა, ბ, გ, დ, ე). ყოველი შერჩეული შესაბამისობა 

X ნიშნით მონიშნეთ პასუხების ფურცელზე მოცემულ ცხრილში. თითოეული სწორი 

პასუხი ფასდება 1 ქულით. 

 

 

 

  



 

43 
 

(3) დავალება № 33. 

დაადგინეთ შესაბამისობა ქართულ კინოფილმებსა და მათი მუსიკის ავტორებს შორის: 

 

1. „შერეკილები“      ა) ნოდარ გაბუნია  

2. „ღიმილის ბიჭები“     ბ) სულხან ცინცაძე  

3. „ვედრება“       გ) გია ყანჩელი 

დ) რევაზ ლაღიძე     

ე) ბიძინა კვერნაძე  

(3) დავალება № 34. 

დაადგინეთ შესაბამისობა მოქმედ გმირებსა და ოპერებს შორის: 

 

1. აგატა       ა) „ფიგაროს ქორწინება“ 

2. ამნერისი               ბ) „თავისუფალი მსროლელი“  

3. ბარბარინა      გ) „ტურანდოტი“ 

დ) „აიდა“ 

ე) „ლოენგრინი“  

(3) დავალება № 35.  

დაადგინეთ შესაბამისობა ვოკალურ-ინსტრუმენტულ ნაწარმოებებსა და კომპოზიტორებს 

შორის: 

 

1. ორატორია „სამსონი“     ა) ფრანც შუბერტი 

2. მელოდრამა „მთვარის პიერო“   ბ) იანის ქსენაკისი 

3. ბალადა „ტყის მეფე“     გ) გეორგ ფრიდრიხ ჰენდელი 

დ) კლემან ჟანეკენი 

ე) არნოლდ შონბერგი 

დავალებები № 36–40. 

„ჭეშმარიტია - მცდარია“ 

ინსტრუქცია. განსაზღვრეთ, ჭეშმარიტია თუ მცდარი მოცემული დებულება; თუ მიიჩნევთ, 

რომ დებულება ჭეშმარიტია, შესაბამისი უჯრა X ნიშნით მონიშნეთ; ასეთ შემთხვევაში 

კომენტარის გაკეთება არ მოგეთხოვებათ; თუკი ჩათვლით, რომ დებულება მცდარია, მაშინ 

შესაბამისი უჯრა მონიშნეთ X ნიშნით და გამოყოფილ არეში ჩაწერეთ სწორი განმარტება. 

მცდარი დებულების შემთხვევაში, შეგიძლიათ, როგორც მოცემულ განმარტებას 

შეუსაბამოთ სწორი ტერმინი/სიტყვა, ისე მოცემული ტერმინი/სიტყვისათვის დაწეროთ 

სწორი განმარტება. გაითვალისწინეთ, რომ პასუხი იმ შემთხვევაში არ მიიღება, თუ 

მოცემული განმარტების დადებით ფორმას შეცვლით უარყოფითით ან პირიქით. 

თითოეული დავალება ფასდება 1 ქულით. 

(1) დავალება № 36. 

 

მესის ერთ-ერთი შემადგენელი ნაწილია Gloria. 

(1) დავალება № 37. 

 

„Mesto“ არის მუსიკალური დინამიკის აღმნიშვნელი ტერმინი. 

 

 

 

 

 

 

 

 

  



 

49 
 

(1) დავალება № 38. 

 

სიმფონიური ორკესტრი შეიქმნა რენესანსის ეპოქაში. 

(1) დავალება № 39. 

 

იმიტაცია არის პოლიფონიური კომპოზიციის ხერხი. 

(1) დავალება № 40. 

 

არია ლამენტო (lamento) არის ოპერაში სახოტბო შინაარსის არია.  

 

 

 

 

 

 

 

 

  



 

52 
 

დავალებები № 41 – 42. 

ქრონოლოგიის დადგენა 

 

ინსტრუქცია. დაალაგეთ ჩამონათვალი ქრონოლოგიურად უძველესიდან უახლესისაკენ. 

პასუხების ფურცელზე მოთავსებულ ცხრილში ქრონოლოგიური თანმიმდევრობა 

აღნიშნულია ციფრებით 1-დან 4-მდე. ჩაწერეთ პასუხები შერჩეული ციფრის გასწვრივ 

უჯრაში, ანბანის შესაბამისი ასოებით (ა, ბ, გ, დ). თითოეული დავალება ფასდება 1 ქულით. 

(1) დავალება № 41. 

დაალაგეთ ქრონოლოგიურად მუსიკალური ჟანრები, მათი შექმნის პერიოდის მიხედვით: 

 

ა) სიმფონიური პოემა;  

ბ) ოპერა;  

გ) სიმფონიური ციკლი; 

დ) მადრიგალი. 

(1) დავალება № 42. 

დაალაგეთ ფრანგი კომპოზიტორების ჩამონათვალი ქრონოლოგიურად, მათი 

მოღვაწეობის პერიოდის მიხედვით: 

 

ა) კამილ სენ-სანსი;  

ბ) ჟან-ფილიპ რამო; 

გ) ოლივიე მესიანი; 

დ) ჰექტორ ბერლიოზი.   

